
Beavdegirjji dárkkisteaddjit: 
 

Gielddaráđđehus    
 
 
Áigi 08.06.2022 dmu 13:00 - 16:00 
 
Báiki Gielddadállu, gielddaráđđehusa čoahkkinlatnja 
 
Gieđahallon áššit 
 
§ Bajilčála Siidu 

112 Čoahkkima lágalašvuohta ja mearridanváldi 4 

113 Beavdegirjedárkkisteaddjiid válljen 5 

114 Čoahkkima bargoortnega dohkkeheapmi 6 

115 Dili birra oanehaččat 7 

116 Gávpenannejeaddji giddodatluohpadanalmmuhusat ja 
gieldda ovdaoastinvuoigatvuođa geavaheapmi 

8 

117 Luohttámušdoaimma dikšuma nohkan, Antti Katekeetta 9 

118 Váldostivrra čoahkkima 30.5.2022 ollašuhttin 10 

119 House of Lapland fitnodatčoahkkinovddasteaddji 
nammadeapmi 

11 

120 Lassemearreruhta, vuođđodorvolávdegoddi 12 

121 Mearreáigásaš guđege barggu mielde bálkálassi 
dearvvasvuođafuolahusa ja sosiálafuolahusa 
dikšunbargiide 1.5.-30.9.2022 áigái 

14 

122 Buohccedikšu virggi heaittiheapmi 17 

123 Iešdoaibmigirjeráju investerenmearreruhta  18 

124 Teknihkalaš lávdegotti investerenprográmma nuppástus 
jagiide 2022-2024 

19 

125 Tontte oastinfálaldat, Uula Tapiola 20 

126 Doaibmaorgánaid mearrádusat  21 

127 Ruhtadili birra oanehaččat 22 

128 Áššit diehtun 23 

129 Gearggusvuođaplána oktasaš oasi dohkkeheapmi 24 

130 Ohcejoga kulturbajásgeassinplána 26 

131 Juoiggastit! -fidnu lassemearreruhta jahkái 2022 28 

132 Olgoálšasále Ohcejoga girkosiidii 30 

133 Lassemearreruhta Gáregasnjárgga bálvalusdálu geainnu 
ráhkadeapmái  

32 

134 Oasseáigásaš lohkanvirgelobi ohcamuš  33 

135 Gieldda ovddastus jagi 2022 gohččumiin 34 

Beavdegirjji dárkkisteaddjit: 
 

Oasseváldit 
 
 Namma Dmu Bargu Lassedieđut 
Mielde Guttorm Väinö 13:00 - 16:00 Ságadoalli  
 Länsman Vesa 13:00 - 16:00 Várreságadoalli  
 Kordelin Marjatta 13:00 - 16:00 Lahttu  
 Ahlakorpi Anni 13:30 - 16:00 Lahttu  
 Porsanger Veikko 13:00 - 16:00 Várrelahttu   
 Lukkari Sammol 13:00 - 16:00 Váldostivrra  

várreságadoalli 
 

 Aikio Mika 13:00 - 16:00 Váldostivrra II 
várreságadoalli 

 

 
Eret Pohjanrinne Arto Lahttu  
 Niittyvuopio-Valle  Laura Lahttu  
 Holmberg Aslak Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 Tapiola Ilmari Várrelahttu  
 
Eará Pieski Taina  13:00 - 16:00 Gielddahoavda, 

áššemeannudeaddji 
 

 Länsman Marja 13:00 - 16:00 Beavdegirjedoalli 
 

 

 Aikio Maria Sofia 13:00 - 16:00 Tulka  
 

 

 
Vuolláičállosat 
 
 
 Väinö Guttorm Marja Länsman 
 ságadoalli beavdegirjedoalli 
 

 
Gieđahallon áššit 
 

112 - 135 
 

 
Beavdegirjji dárkkisteapmi 
 

Dárkkistanáigi 9.6.2022 
 
 
 
Marjatta Kordelin  Veikko Porsanger 

Beavdegirjji dárkkisteaddjit: 
 

 
Beavdegirji lea dollojuvvon albmosis 
 

Gielddadállu, guovddášdoaimmahat 15.06.2022  
 
 
Minna Lukkari 
almmuhantávvala dikšu 

Gielddaráđđehus § 112 08.06.2022 
 

Beavdegirjji dárkkisteaddjit: 
 

Čoahkkima lágalašvuohta ja mearridanváldi 
 
Gr 08.06.2022 § 112  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 

 Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Gielddaráđđehus § 113 08.06.2022 
 

Beavdegirjji dárkkisteaddjit: 
 

Beavdegirjedárkkisteaddjiid válljen 
 
Gr 08.06.2022 § 113  

Válljet čoahkkimii guokte beavdegirjedárkkisteaddji. 
 
Mearrádus: 
 

 Beavdegirjedárkkisteaddjin válljejuvvuiga Marjatta Kordelin ja Veikko 
Porsanger. 

Gielddaráđđehus § 114 08.06.2022 
 

Beavdegirjji dárkkisteaddjit: 
 

Čoahkkima bargoortnega dohkkeheapmi 
 
Gr 08.06.2022 § 114  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttá mielde. 
 
Mearrádus: 
 

 Ságadoalli evttohii, ahte lasseáššin gieđahallojit čuovvovaš áššit: 
 -Gearggusvuođaplána oktasaš oasi dohkkeheapmi  
 -Ohcejoga kulturbajásgeassinplána  
 -Juoiggastit fidnu lassemearreruhta jahkái 2022 
 -Olgoálšasále Ohcejoga girkosiidii 
 -Lassemearreruhta Gáregasnjárgga bálvalusdálu geainnu 

ráhkadeapmái  
 -Oasseáigásaš lohkanvirgelobi ohcamuš  
 -Gieldda ovddastus jagi 2022 gohččumiidda 
 
 Gieđahallanortnet dohkkehuvvui ja dievasmahttojuvvui ságadoalli 

evttohan lasseáššiiguin. 

Gielddaráđđehus § 115 08.06.2022 
 

Beavdegirjji dárkkisteaddjit: 
 

Dili birra oanehaččat 
 
Gr 08.06.2022 § 115  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvo diehtun. 
 
Mearrádus: 
 
Gielddahoavda muitalii áigeguovdilis áššiid birra oanehaččat. 
 
Merkejuvvui diehtun. 

Gielddaráđđehus § 116 08.06.2022 
 

Beavdegirjji dárkkisteaddjit: 
 

Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr 08.06.2022 § 116  

Gildii leat boahtán 5 st gávpenannejeaddji 
giddodatluohpadanalmmuhusat, listá 
giddodatluohpadanalmmuhusain lea siidomateriálan. 
Giddodatluohpadanalmmuhusat leat oppalohkái oaidninláhkai 
čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa váidimiin 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddji giddodat-
luohpadanalmmuhusaid ja mearrida, ahte gielda ii geavat 
ovdaoastinvuoigatvuođa gávppi vuloš báikkiide. 
 
Mearrádus: 
 
Evttohus dohkkehuvvui. 

Gielddaráđđehus § 117 08.06.2022 
 

Beavdegirjji dárkkisteaddjit: 
 

Luohttámušdoaimma dikšuma nohkan, Antti Katekeetta 
 
63/00.02.00/2021 
 
Gr 08.06.2022 § 117 
  

Antti Katekeetta lea doibmen váldostivrra Suoma 
Guovddášbellodaga ja Suoma Ruoŧŧelaš Álbmotbellodaga 4. 
Várreáirrasin, dárkkistanlávdegotti várrelahttun (Eeva Nuorgam), 
sihke Kolpene bálvalanguovddáža gielddaidovttastumi várrelahttun 
(Uula Tapiola). 
 
Evttohus: 
 
Gielddaráđđehus evttoha váldostivrii, ahte váldostivra  
- gávnnaha ahte Antti Katekeetta luohttámušdoaimma dikšun lea 
nohkan  
- čađaha ođđa dárkkistanlávdegotti várrelahtu ja Kolpene 
bálvalanguovddáža gielddaidovttastumi várrelahtu válgga. 
 
Lassin gielddaráđđehus evttoha ja gávnnaha váldostivrii, ahte 
Suoma Guovddášbellodaga ja Suoma Ruoŧŧelaš Álbmotbellodaga 
válgalihtu várreáirasat leat gohččunortnegis:  
 
1. Nuorgam Eeva 
2. Halonen Markku 
3. Wargh Kirsi-Marja 
4. Nousuniemi Jouni 
5. Halonen Leevi 
6. Länsman Arvi 
 
Mearrádus: 
 
Evttohus dohkkehuvvui. 
 
Merkejuvvui beavdegirjái, ahte Anni Ahlakorpi bođii čoahkkimii ášši 
gieđahallama áigge dmu 13.30. 

  
 
Juohkin Váldostivra  

Gielddaráđđehus § 118 08.06.2022 
 

Beavdegirjji dárkkisteaddjit: 
 

Váldostivrra čoahkkima 30.5.2022 ollašuhttin 
 
16/00.02.00/2022 
 
Gr 08.06.2022 § 118  

Gieldalága mielde gielddaráđđehus vástida váldostivrra 
mearrádusaid lágalašvuođa bearráigeahčus. 
  
Jos gielddaráđđehus geahččá, ahte váldostivrra mearrádus lea 
dahkkon boastto ortnegis dahje manná váldostivrra doaibmaválddi 
badjel dahje muđui lea lága vuostá, gielddaráđđehus berre guođđit 
mearrádusa ollašuhtekeahttá. Ášši galgá dalán bidjat váldostivrii 
ođđasit gieđahallamii. 
 
Čuovusin váldostivrra čoahkkima áššelistu. Váldostivrra 
mearrádusat leamašan albmosis 6.6.2022. 
 
Evttohus: 
 
Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus ollašuhttá 
daid. 
 
Mearrádus: 
 
Evttohus dohkkehuvvui. 

  
 
Čuvvosat Čuovus

1 
Váldostivra 30052022 bovdehus 

Gielddaráđđehus § 119 08.06.2022 
 

Beavdegirjji dárkkisteaddjit: 
 

House of Lapland fitnodatčoahkkinovddasteaddji nammadeapmi 
 
197/00.01.05/2014 
 
Gr 08.06.2022 § 119  

House of Lapland Oy lea jagis 1999 vuođđuduvvon Lappi guvllolaš 
márkanastin - ja gulahallandállu. House of Lapland lea Lappi 
gielddaid  ja allaskuvllaid oamastan oasussearvi, man ulbmilin ii leat 
vuoittu oažžun. House of Lapland váldobargun lea fuolahit, ahte 
Lappi oidno, gullo ja lea beroštahtti mátkeealáhusčuozáhahkan, 
orrunbáikin, govvensadjin sihke fitnodatdoaibmabirasin. Bargu 
ollašuhttojuvvo earet eará gulahallamin márkanastima ja 
sosiálalašmedia vugiid bokte.  
 
House of Lapland fitnodatčoahkkinovddasteaddjin lea doibmen 
gielddahoavda Vuokko Tieva-Niittyvuopio. Čuovvovaš 
fitnodatčoahkkin lea 15.6.2022. 
 
Evttohus: 
 
Gielddaráđđehus nammada House of Lapland 
fitnodatčoahkkinovddasteaddjin gielddahoavdda Taina Pieski. 
 
Mearrádus: 
 
Evttohus dohkkehuvvui. 

  
 
Juohkin House of Lapland  
 Nammaduvvon ovddasteaddji 

Vuođđodorvolávdegotti § 34 17.05.2022 
Gielddaráđđehus § 120 08.06.2022 
 

Beavdegirjji dárkkisteaddjit: 
 

Lassemearreruhta, vuođđodorvolávdegoddi 
 
62/02.02.00/2021 
 
Vudolg 17.05.2022 § 34  

 
Bušeahtta lea geatnegahtti manuid ja boađuid erohusluoittu nappo 
netto dásis. Hálddahushoavda sáhttá mearridit mearreruđa sirdimis 
seamma goasttádusbáikki siste. Lávdegoddi sáhttá mearridit 
mearreruđa sirdimiin bargosuorggi siste ja bargosurggiid mielde 
ráhkaduvvon bušeahtaid mearreruđaid gaskasaš sirdimiin 
eanemustá 10 % lávdegotti ollislašmanuin. Badjelmanni oasil 
nuppástusaid galgá ovdanbuktit váldostivrii. Dan lassin nettogoluid 
badjel manni mearreruhtaevttohusat ja investeremiid 
mearreruhtanuppástusaid galgá álo ovdanbuktit váldostivrii. 
 
Jagi 2022 bušehttii várrejuvvon mearreruđat mannet badjel 
sosiáladoaimma boađusovttadagain ja badjelmannamat eai 
nagoduvvo gokčat vuođđodorvolávdegotti bušehttii váldon 
mearreruđaid sirdimiin.  

 
Lasseválmmaštallan: 
Badjelmannamat čohkiidit sadjásačča bálkágoluin ja gieldalaččaid 
bálvalandárbbuid lassáneami geažil. 
Korona dagahan manuide lea várrejuvvon jahkái 2022 mearreruhta 
40.000 € ja dán muttus manut leat mannan badjel eanet go 43.000 
€. Dáid manuide ohcat lassemearreruđa maŋŋelis go stáhtadoarjja 
čielgá (jagi 2022 koronagoluid buhtadanmeannudeapmi ii leat vel 
ásahuvvon). 
 
Lassemearreruhtaevttohus: 
Manut: 
- mánáidsuodjalusa rabasfuolahussii lassemearreruhta 
bálkámanuide 9.000 € ja bálvalusaid oastimii 102.000 € oktiibuot 
111.000€ 
- Lámisolbmuidbálvalusaide dárbbašuvvo lasi ruhta bálvalusaid 
oastimii 13.000 €. 
- Čálganváttot olbmuid bálvalusaide dárbbašuvvo lasi ruhta 
bálvalusaid oastimii 25.000 € 
- Veajuiduhttima bálvalusaid oastimii 45.000 € 
  oktiibuot 194.000 € 
 
Sisaboađut/ investerenprográmma 2022 
- Sosiála- ja dearvvasvuođadoaibma, dearvvasvuođaguovddáža 
Lifecare-vuogádaga beaivádeamit, háhkamat, merkejuvvo 
sisaboahtun 154.264 €. 
Gielda oažžu beaivádemiid goluide Lappi buresveadjinguovllu ICT-
nuppástusdoarjjaruhtadeamis 154.264 €. 

Vuođđodorvolávdegotti § 34 17.05.2022 
Gielddaráđđehus § 120 08.06.2022 
 

Beavdegirjji dárkkisteaddjit: 
 

Ovdanbukton lassemearreruhtaevttohus lea rehkenaston daid 
plánaid ja bálvalusaid ollašuvvama mielde, mat leat dán muttus 
dieđus, muhto lunddolaččat ollislaš dárkkes golloárvalusa ii sáhte 
dahkat loahppajahkái daningo eanáš oassi sosiála- ja 
dearvvasvuođabálvalusain leat lágas ásahuvvon, iige boahttevuođa 
bálvalusdárbbuid sáhte ovddalgihtii einnostit. 
 
 
 
Evttohus: 
 
Vuođđodorvolávdegoddi dohkkeha bajábeale válmmaštallama 
mielde lassemearreruhtaevttohusa ja evttoha dan 
gielddaráđđehussii ja ain váldostivrii dohkkehanláhkai. 
 
Mearrádus: 
 

 Evttohus dohkkehuvvui  
 
Gr 08.06.2022 § 120 
  

 
Evttohus: 
 
Gielddaráđđehus dohkkeha vuođđodorvolávdegotti dahkan 
lassemearreruhtaevttohusa ja evttoha áin váldostivrii 
dohkkehanláhkai. 
 
Mearrádus: 

 
 Evttohus dohkkehuvvui   
 
Juohkin Váldostivra 

Vuođđodorvolávdegotti § 40 17.05.2022 
Gielddaráđđehus § 121 08.06.2022 
 

Beavdegirjji dárkkisteaddjit: 
 

Mearreáigásaš guđege barggu mielde máksojuvvon bálkálassi dearvvasvuođafuolahusa ja 
sosiálafuolahusa dikšunbargiide 1.5.-30.9.2022 áigái 
 
35/01.02.01/2022 
 
Vudolg 17.05.2022 § 40  

Njukčamánu 1. beaivve 2022 maŋŋá lea gielddahoavda dahkan 
virgedoalliid evttohusa vuođul virgedoallimearrádusa háhkanlasi 
máksimis sosiála- ja dearvvasvuođabeale sadjásažžan boahtti 
bargiide earet ii virgedoalliide. Dát háhkanlassi máksojuvvo 1-2 
vahku bisti sadjásašvuođas 150 € ja 200 €/mb eanemustá guovtti 
vuosttas bargománotbajis.  Juksanáigumuššan leamašan ahte dat 
geasuhivččii dikšunbarggu ámmátolbmuid boahtit Ohcejohkii bargui 
ja  juogadit vejolaččat orrumis ja mátkkiin šaddi goluid. 
  
Dán háhkanlasi olggobeallái báhcet olbmot geaid bargogaskavuohta 
lea doaisttážii fámus sihke olbmot geat barget guhkes 
sadjásašvuođaid. Dáid olbmuid buohta barggut leat rievdan vássán 
guovtti jagi áigge ja máŋggas leat gártan lávket muhtun muddui 
iežas nana ámmátmáhtu rájáid olggobeallái. Koronaiskosiid váldin, 
guorahallan je. ođđa barggut mat laktásit koronai, leat dikšojuvvon 
Ohcejogas eanáš iešráđálaččat iežas bargoveagain almmá 
makkárge lassebuhtadusa. Lassin doaibmagovaid leat gártan 
dárkkistit, vai áššehasaid bálvalusdárbui leat nagodan vástidit nu 
bures go vejolaš.  Bargguid leat sáhttán dikšut duššefal bargiid hui 
nana bargui čatnaseami ja njuovžilvuođa geažil.  
 
Jagi álggus boahtán njoammudávdalága 48 a § mearreáigásaš 
láhkarievdadus lea dagahan mearkkašahtti ollu dikšunbargoveaga 
molsašuvvama ja guhká bistán bargoeaktosoahpamušráđđádallamat 
ja dasa laktáseaddji badjeláiggebarggu - ja vuorrolonuhangielddus 
leat noađuhan bargoveaga, mii fas ovddežis lea čavgen váttis dili. 
Lassin háhkamis eai leat fitnašuvvan ohccit dego diimmá jagiid. 
Sadjásaččat ožžot háhkanlasi, muhto fásta bargiide ii leat 
máksojuvvon miige bálkálassi njuovžilvuođas ja čatnaseamis bargui.  
 
Arvvosmahttima ja ovttaveardásašvuođa dihte sihke bargiid 
movttiidahttima ja bisuheami dihte Ohcejoga gielddas evttohan 6 % 
guđege barggu mielde bálkálasi daidda olbmuide, geat leat leamaš 
bargogaskavuođas mii lea doaisttážii fámus dahje barget badjel 
guovtti mánotbaji sadjásašvuođa. Dát bálkálassi máksojuvvošii 
geassemánotbajiid áiggis 1.5.-30.9 ja bálkálassi máksojuvvošii 
bargománotbajiin - ii luomu áiggis. Dát 6 % guđege barggu mielde 
máksojuvvon bálkálassi ii máksojuvvo virgedoalliide.  
 
Vuolábeale tabellii lea logahallon dat ámmátjoavkkut, geaidda 
bálkálassi guoská. Bušeahttaváikkuhus dás lea vuođđodorvvu 
bušehttii dákkár: 

Vuođđodorvolávdegotti § 40 17.05.2022 
Gielddaráđđehus § 121 08.06.2022 
 

Beavdegirjji dárkkisteaddjit: 
 

 
 Guđege 

barggu 
mielde 
bálká 5 mb 

Guđege 
barggu 
mielde 
bálká 6 %  
bajádusain 

6 %: bálkábajádus 
siidogoluiguin, mas 
lea váldon vuhtii 4 
vahku jahkeluopmu 
/bargi- 
)  

Buohccedikšut ja 
dearvvasvuođadikšut 
(11) 

 
147 197,05 

 
156 028,97 

 
8 760 

lagasdikšut (18)  204 984,90 217 284 12 200 
lágádusfuolaheaddji 
(3) 

30 180 31 990 1 790 

dikš/ veahkke-ásllat/ 
beaivválašdoaimm.jo
đ (5) 

 
53 231,75 

 
56 532,05 

 
3 180 

laboratoriadikšu./ 
bátnedikšu 

 
24 594 

 
26 069,64 

 
1 460 

Goasttádusat 6 % 
bálkábajádusat okt. 

   
27 390 

 
Válmmaštalli: Dikšunbarggu hoavda  
 
Válmmaštalli evttohus: Vuođđodorvolávdegoddi evttoha 
gielddaráđđehussii bajábealde ovdanbuktojuvvon válmmaštallama 
mielde 6% guđege barggu mielde máksojuvvon bálkálasi 
mieđiheami ovddabealde máinnašuvvon dikšunsuorggi olbmuide, 
geat leat bargogaskavuođas, mii lea doaisttážii fámus dahje barget 
badjel guovtti mánotbaji sadjásašvuođa (eaige leat ožžon 
háhkanlasi). Dát bálkálassi máksojuvvošii geassemánotbajiid áiggis 
1.5.-30.9 ja bálkálassi máksojuvvošii bargománotbajiin - ii luomu 
áiggis. Dát 6 % guđege barggu mielde máksojuvvon bálkálassi ii 
máksojuvvo virgedoalliide.  
Guđege barggu mielde máksojuvvon bálkálasi (6% guđege barggu 
mielde bálkkás) máksimis šaddet golut 27.390€ ja dáidda goluide 
ohccojuvvo váldostivrras 27.390€ lassemearreruhta.  
 
Evttohus: 
 
Vuođđodorvolávdegoddi dohkkeha válmmaštalli evttohusa ja 
evttoha dan ain gielddaráđđehussii ja váldostivrii dohkkeheami várás 
ovddabeale válmmaštallama mielde. 
 
Mearrádus: 
 
Markku Halonen evttohii 6 % mieđihit bálkálasi barggu mielde 
maiddái virgegaskavuođas leahkki vástideaddji buohccedivššárii, 
man evttohusa lávdegotti lahttut guottihedje. Kirsi-Marja Wargh 

Vuođđodorvolávdegotti § 40 17.05.2022 
Gielddaráđđehus § 121 08.06.2022 
 

Beavdegirjji dárkkisteaddjit: 
 

evttohii lasi máksima maiddái dikšunbarggu jođiheaddjái, muhto 
gesii evttohusas eret ovdal mearrádusa dahkama. 
 
Vuođđodorvolávdegoddi dohkkehii válmmaštalli evttohusa 
lasáhusain, ahte 6 % lassi máksojuvvo vástideaddji buohccedikšárii 
ja evttoha dan ain gielddaráđđehussii ja váldostivrii dohkkehanláhkai 
ovddabeale evttohusa mielde.  
 
Dikšunbarggu hoavda Päivi Kontio vulggii čoahkkimis mearrádusa 
dahkama áigái. 

 
Gr 08.06.2022 § 121 
  

 
Vuođđodorvolávdegoddi mearridii 17.5.2022 dollojuvvon čoahkkimis, 
ahte 6 % bálkálassi máksojuvvo vástideaddji buohccedikšárii. 
Lassemearreruđa dárbu lea go dán lasáhusa vuhtii váldá oktiibuot 
28.840 €. 
 
Evttohus: 
 
Gielddaráđđehus dohkkeha lassemearreruđa barggu mielde mákson 
bálkálasi dagahan goluide 28.840 € vuođđodorvolávdegotti 
evttohusa mielde, ja evttoha dan ain váldostivrii dohkkehanláhkai. 
 
Mearrádus: 
 
Evttohus dohkkehuvvui. 

  
 
Juohkin Váldostivra  

Vuođđodorvolávdegotti § 31 17.05.2022 
Gielddaráđđehus § 122 08.06.2022 
 

Beavdegirjji dárkkisteaddjit: 
 

Buohccedikšu virggi heaittiheapmi 
 
75/01.01.00/2017 
 
Vudolg 17.05.2022 § 31  

Seaŋgaossodagas lea buohccedikšu virgi, mii lea báhcimin friddjan 
1.9.2022 rájes.  Gielddas lea dahkkon mearrádus, ahte go virggit 
báhcet friddjan dat  rievdaduvvojit doaibman, jos barggu luonddu 
dáfus dat lea vejolaš. 
Virggi heaittiheamis mearrida váldostivra.  
 
Válmmaštalli: Dikšunbarggu hoavda Päivi Kontio 
 
Válmmaštalli evttohus: Vuođđodorvolávdegoddi evttoha 
gielddaráđđehussii ja ain váldostivrii ahte seaŋgaossodaga 
buohccedikšu virgi heaittihuvvo 1.9.2022 rájes.  
 
Evttohus: 
 
Vuođđodorvolávdegoddi dohkkeha válmmaštalli evttohusa  
 
Mearrádus: 
 
Evttohus dohkkehuvvui. 
 

  
 
Gr 08.06.2022 § 122 
  

 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai seaŋgaossodaga buohccedikšu virggi heaittiheami 
1.9.2022 rájes vuođđodorvolávdegotti evttohusa mielde. 
 
Mearrádus: 
 
Evttohus dohkkehuvvui. 

 
Juohkin Váldostivra 

Čuvgehuslávdegoddi § 71 24.05.2022 
Gielddaráđđehus § 123 08.06.2022 
 

Beavdegirjji dárkkisteaddjit: 
 

Iešdoaibmigirjeráju investerenmearreruhta  
 
44/12.03.02/2022 
 
Čuvglg 24.05.2022 § 71  

Iešdoaibmigirjerádjui lea várrejuvvon jahkái 2022 
investerenmearreruhta 20 000 €. Hálddahusgottiid bivde dárkkistit 
jođihanjoavkku 10.5.2022 čoahkkima rádjai iežas investeremiid ja 
ovdanbuktit vejolaš nuppástusaid ja sirdimiid boahtte jahkái. 
Čuvgehusdoaimma investeremiid birra ságastallojuvvui 
čuvgehusdoaimma jođiheaddji virgehálddašeaddjiid gaskka ja 
gávnnahuvvui, ahte eanáš oassi čuvgehusdoaimma investeremiin 
lea juo geavahuvvon. Áidna vejolaš mearreruđa sirdima sáhtašii 
čujuhit iešdoaibmigirjerádjui, go dan plánen lea álggahuvvon, muhto 
plánen ja ollašuhttin leat vel gaskan. Iešdoaibmigirjeráju 
investerenmearreruđa sirdin jahkái 2023 attašii girjeráju bargiide 
eanet áiggi plánen- ja válmmaštallanbargui ja geavatlaš ollašuhttimii. 
 
Ášši válmmaštalai čuvgehushoavda-rektor Virpi Veskoniemi 
 
Evttohus: 
 
Čuvgehuslávdegoddi mearrida evttohit gielddaráđđehussii ja ain 
váldostivrii iešdoaibmigirjeráju investerenmearreruđaid sirdima 
jahkái 2023. 
 
Mearrádus: 
 
Evttohus dohkkehuvvui. 

  
 
Gr 08.06.2022 § 123 
  

 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai iešdoaibmigirjeráju investerenmearreruđa sirdima 
jahkái 2023. 
 
Mearrádus: 
 
Evttohus dohkkehuvvui. 

  
 
Juohkin Váldostivra 

Teknihkalaš lávdegoddi  § 53 24.05.2022 
Gielddaráđđehus § 124 08.06.2022 
 

Beavdegirjji dárkkisteaddjit: 
 

Teknihkalaš lávdegotti investerenprográmma nuppástus jagiide 2022-2024 
 
62/02.02.00/2021 
 
Teknlg 24.05.2022 § 53 
  

Vd. giddodathoavda ovdanbuktá teknihkalaš lávdegotti 
nuppástuhtton investerenprográmma čoahkkimis. 
 
Investerenprográmma siidomateriálan. 
 
Evttohus: 
 
Teknihkalaš lávdegoddi dohkkeha teknihkalaš lávdegotti 
investerenprográmma jagiide 2022-2024 ja ovdanbuktá dan 
váldostivrii dohkkehanláhkai.  
 
Mearrádus: 
 
Evttohus dohkkehuvvui. 
 

Gr 08.06.2022 § 124 
  

Teknihkalaš lávdegotti nuppástuhtton investerenprográmma 
siidomateriálan. Giddodathoavda Markku Porsanger ovdanbuktá 
nuppástusaid čoahkkimis. 
 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai nuppástusaid jagiid 2022-2024 
investerenprográmmii. 
 
Mearrádus: 
 
Evttohus dohkkehuvvui. 

  
  
 
Juohkin  Váldostivra 

Gielddaráđđehus § 125 08.06.2022 
 

Beavdegirjji dárkkisteaddjit: 
 

Tontte oastinfálaldat, Uula Tapiola 
 
77/10.00.02/2018 
 
Gr 08.06.2022 § 125  

Uula Tapiola lea 24.5.2022 doaimmahan Ohcejoga gildii 
oastinfálaldaga tonttes, mii lea Ohcejoga girkosiidda sajádatlávva 
guovllus goartilis AL-1, 4, tonte nr 2. Tonte lea huksemeahttun tonte. 
Váldostivra lea nannen gv. lávvamerkejuvvon tonttiid vuovdinhaddin 
40,00 euro/huksenvuoigatvuođanjealjehasmehter, tontte sturrodat 
lea s. 2803 m2. Huksenvuoigatvuohta tonttes lea 500 
geardenjealjehasa, nappo gávpehaddin šaddá 20 000 euro. 
 
Vuovdinmearrádus sisttisdoallá huksengeatnegasvuođa. 
 
Gielddaráđđehus lea mearridanválddálaš áššis. 
 
Válmmaštalai: huksendárkkisteaddji. 
 
Evttohus: 
 
Gielddaráđđehus mearrida vuovdit tontte ohccái gávpehattiin  
20 000 euro, ohcamuša mielde. Gielddaráđđehus fápmuda 
gielddahoavdda vuolláičállit gávpegirjji.  
 
Mearrádus: 
 
Evttohus dohkkehuvvui. 

  
 
Juohkin Oastinfálaldaga dahkki  
 Teknihkalaš doaibma  
 



Ohcejoga gielda Beavdegirji 8/2022 21 
 
Gielddaráđđehus § 126 08.06.2022 
 

Beavdegirjji dárkkisteaddjit: 
 

Doaibmaorgánaid mearrádusat 
 
Gr 08.06.2022 § 126  

Lávdegottiid beavdegirjjit galget doaimmahuvvot gielddahovdii 
njealje beaivve siste beavdegirjji dárkkisteamis. Gielddaráđđehusas 
lea váldinvuoigatvuohta lávdegottiid, iežas juhkosa sihke vuollásaš 
stivrra ja virgehálddašeaddji mearrádusaide. Váldinmearrádusa 
sáhttá dahkat gielddaráđđehus dahje dan ságadoalli, gielddahoavda 
dahje stivrennjuolggadusas mearriduvvon virgedoalli. 
Váldinvuoigatvuođa galgá geavahit maŋimuštá njulgengáibádusáiggi 
siste. Geavadis gielddahoavda manná lávdegottiid mearrádusaid 
čađa. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiide gullevaš áššiin. Beavdegirjjiid kopiijat eai 
laktojuvvo gielddaráđđehusa beavdegirjái, muhto dat galget leat 
lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnin láhkai 
čoahkkinbáikkis:  
Vuođđodorvolávdegoddi 17.5.2022, Čuvgehuslávdegoddi 24.5.2022, 
Teknihkalaš lávdegoddi 24.5.2022 ja Eallinfápmolávdegoddi 
3.6.2022. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 §:a mielde 
váldinvuoigatvuohta ii leat geavahuvvon. 
 
Mearrádus: 
 
Evttohus dohkkehuvvui. 

Gielddaráđđehus § 127 08.06.2022 
 

Beavdegirjji dárkkisteaddjit: 
 

Ruhtadili birra oanehaččat 
 
Gr 08.06.2022 § 127  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 

 
Merkejuvvui diehtun. 

Gielddaráđđehus § 128 08.06.2022 
 

Beavdegirjji dárkkisteaddjit: 
 

Áššit diehtun 
 
Gr 08.06.2022 § 128  

Evttohus: 
 
Gielddaráđđehus merke diehtun boahtán čuovvovaš áššebáhpáriid: 

 
Kela - Dutkamuš ja diehtu leat dárbbašlačča ođđa buresveadjinguovlluid 

doaimma plánemis 
 - Geassitge Kela-áššiid gánneha dikšut fierpmis ja telefovnnas 
 
Lappi buresveadjinguovlu 
 - Guovlluhálddahusa beavdegirjji válddus 11.5.2022 § 108, Lappi 

buresveadjinguovllu bargiid sirdinplána ja -soahpamuš  
 
Meahciráđđehus - Lihkadanlohpi Geavu luonddumeahccái  

 
Mearrádus: 
 
Merkejuvvui diehtun. 
 

 Gaska dmu 15.10-15.20. Gaskka maŋŋá ságadoalli gávnnahii, ahte 
buot olbmot geat ledje báikkis ovdal gaskka ledje báikki alde. 

Gielddaráđđehus § 129 08.06.2022 
 

Beavdegirjji dárkkisteaddjit: 
 

Gearggusvuođaplána oktasaš oasi dohkkeheapmi 
 
Gr 08.06.2022 § 129  

Gearggusvuođalága 12 §:a mielde gielddat galget 
gearggusvuođaplánaiguin ja spiehkastatdilis doaimma ovddalgihtii 
válmmaštallamiiguin sihke eará doaibmabijuiguin sihkkarastit 
bargguideaset dikšuma nu bures go vejolaš maid hehttehus- ja 
spiehkastatdilis.  
 
Ohcejoga gieldda gearggusvuođaplána oktasaš oassi lea 
ođasmahtton. Seamma oktavuođas lea ođasmahtton maid 
bálvalansurggiid gearggusvuođaplánat. Plánat leat ođasmahtton 
ovttasbarggus hálddahusgottiiguin.  
 
Gieldda vuođđobargun lea buvttadit riikkavuložiid 
vuođđobálvalusaid. Gearggusvuođaplána ulbmilin lea, ahte gielda 
nagoda dorvvastit dáid vuođđobálvalusaid doaimma almmá 
hehttehusaid maid earálágan hehttehus- ja spiehkastatdilis.    
 
Gieldda nana doaibman kriisadilis sihkkarastojuvvo buorre 
gearggusvuođaplánemiin. Gearggusvuođaplánemis smihttojuvvo 
ovddalgihtii, mo oktasašgotti vealtameahttun bálvalusat 
dorvvastuvvojit juohkelágan dilis. Oktasašgotti ráhkkaneami deaddu 
lea diimmá jagiid čielgasit sirdašuvvan spiehkastatdiliin normáladiliid 
hehttehus- ja erenoamášdiliide.  
 
Gearggusvuođaplána oktasaš oasis lea ráhkkaneapmi normáladili 
hehttehusdiliide ja spiehkastatdiliide ja dán lassin guđege 
hálddahusgotti  iežas gearggusvuođaplánas. Ođasmahtton 
gearggusvuođaplána oktasaš oasis čilgejuvvo ee. 
gearggusvuođaplánema guoski láhkaásahus ja rávvagat, gieldda ja 
sierra eiseválddiid barggut hehttehusdilis ja spiehkastatdilis, 
diehtojuohkin ja diehtojuohkima ovddasvástádusat. 
 
Gielddaráđđehus dohkkeha gearggusvuođaplána oktasaš oasi ja 
guđege lávdegoddi iežas doaimma vuloš bálvalansurggiid guoski 
gearggusvuođaplánaid.  
 
Gearggusvuođaplána ovdanbuktojuvvo dárkilabbot čoahkkimis.  
 
Válmmaštalli: huksendárkkisteaddji 
 
Evttohus: 
 
Gielddaráđđehus dohkkeha gearggusvuođa plána oktasaš oasi. 
 
Mearrádus: 

 
Gielddahoavda ovdanbuvttii gearggusvuođaplána oktasaš oasi. 

Gielddaráđđehus § 129 08.06.2022 
 

Beavdegirjji dárkkisteaddjit: 
 

 
 
Evttohus dohkkehuvvui. 

  
 
Juohkin  Hálddahusgottit  

Čuvgehuslávdegoddi § 70 24.05.2022 
Gielddaráđđehus § 130 08.06.2022 
 

Beavdegirjji dárkkisteaddjit: 
 

Ohcejoga kulturbajásgeassinplána 
 
42/12.03.00/2022 
 
Čuvglg 24.05.2022 § 70  

Ohcejoga gielda lea čatnasan ovddidit gildii kulturbajásgeassinplána. 
Kulturbajásgeassinplána ollašuhtto jagis jahkái, das lea ovddalgihtii 
dahkkon bušeahtta ja dat lea ollisvuohta, mii lea biddjon čoahkkái 
čielga soahpamušaiguin. Guđege gieldda sávvan ahkejovkui 
dáhkiduvvo háliduvvon dáidda- ja kulturbajásgeassin. 
Kulturbajásgeassinplána vuođđuduvvá láhkii gielddaid 
kulturdoaimmas. Gieldda kulturdoaimmain oaivvilduvvo doaibma 
mainna gielda ovddida kultuvrra ja dáidaga dahkama, 
astoáiggedoaimma, fidnema ja geavaheami sihke dáidda- ja 
kulturbajásgeassima ja kulturárbbi.  
Ohcejoga kulturbajásgeassinplána lea dahkkon sierra bargojoavkku 
čoahkkimiin ja gieldda skuvllaid ja árrabajásgeassima konsulterema 
vehkiin.  
Bargojoavkku doaimma lea jođihan Henna Leisiö Oulu 
Mánáidkulturguovddážis, guhte lea bagadan máŋgga gieldda 
kulturbajásgeassinplánaid.  
 
Ohcejoga kulturbajásgeassinplána siidomateriálan. 
 
Ášši válmmaštalai vd. asttuáiggečálli Janne Mustonen. 
 
Evttohus: 
 
Čuvgehuslávdegoddi mearrida ja evttoha ain gielddaráđđehussii ja 
váldostivrii 
1) ahte Ohcejoga kulturbajásgeassinplána, mii lea čuovusin, 
dohkkehuvvo dakkárin ja, 
2) ahte čuvgehusdoaibma geatnegahtto váldit vuhtii gieldda 
kulturbajásgeassinplána rávvejeaddji áššegirjin boahttevaš 
doaimmastis ja, 
3) ahte kulturbajásgeassinplána ollašuhttin váldo vuhtii 
čuvgehusdoaimma jahkásaš mearreruđaid birra mearridettiin. 
 
Mearrádus: 
 
Evttohus dohkkehuvvui. Kulturbajásgeassinplánii lasihuvvojit 
bargojoavkku lahttut. 

  
 
Gr 08.06.2022 § 130 
  

Ohcejoga kulturbajásgeassinplána čuovusin. 
 
Evttohus: 

Čuvgehuslávdegoddi § 70 24.05.2022 
Gielddaráđđehus § 130 08.06.2022 
 

Beavdegirjji dárkkisteaddjit: 
 

 
Gielddaráđđehus dohkkeha ja evttoha ain váldostivrii 
dohkkehanláhkai Ohcejoga kulturbajásgeassinplána, mii lea 
čuovusin. 
 
Mearrádus: 
 
Evttohus dohkkehuvvui. 

  
  
Čuvvosat Čuovus

2 
Ohcejoga kulturbajásgeassinplána 

 
Juohkin Váldostivra 

Čuvgehuslávdegoddi § 72 24.05.2022 
Gielddaráđđehus § 131 08.06.2022 
 

Beavdegirjji dárkkisteaddjit: 
 

Juoiggastit! -fidnu lassemearreruhta jahkái 2022 
 
29/00.01.05/2020 
 
Čuvglg 24.05.2022 § 72  

Juoiggastit! lea fidnu, man lea ruhtadan Pohjoisimman Lapin Leader 
ja man bokte ovddidit mánáid ja nuoraid asttuáiggedoaimma 
musihkain. Váldodeaddu lea sápmelaš árbevirolaš musihkas. Fitnu 
ulbmilin lea ovddidit fierpmádatlágan doaibmamálle mas Deanuleagi 
guovllu (Ohcejoga, Deanu, Kárášjoga ja Unjárgga) nuoraide fállat 
boahttevuođas ulbmillaš musihka asttuáiggedoaimma ja erenomážit 
sápmelaččaid árbevirolaš vokálamusihkka. Fidnu nanne 
sámenuoraid sámegiela geavaheami sihke sámekultuvrra 
dovdámuša ja ovddideami somás doaimma bokte, mii dáhpáhuvvá 
rastá rájá. Fidnu galggai ollašuvvat jagis 2021 ja fitnu duođaštuvvon 
goasttádusat leat 72 000 euro (ja eaktodáhtolašbargu/bargu 
buhtadusa haga 8 000 euro).  
Fitnu ruhtadeapmi lea 80 000 euro, mas 30 240 EU-oassi, 27 360 
stáhta oassi, 14 400 gieldaruhta doaibmajoavkkus ja 8 000 euro  
bargu buhtadusa haga.  
 
Korona ja rekryterenváttisvuođaid dihtii fitnu leamašan váttis 
ollašuhttit plánejuvvon áigodagas. Joatkkaáiggi háliidit ohcat 
31.12.2022 rádjai, go fidnus lea báhcán ruhtadeapmi geavatkeahttá 
24 478 euro. Seammás ohcat nuppástusa bušehttii. Joatkkaáiggis ja 
bušeahttanuppástusain fitnu jođiheaddji Kati Eriksen lea ságastallan 
ovttas Leadera doaibmajođiheaddji Annika Kostamoniin, guhte 
guottiha nuppástusaid.  
 
Ášši válmmaštalai čuvgehushoavda-rektor Virpi Veskoniemi 
 
Evttohus: 
 
Čuvgehuslávdegoddi mearrida evttohit gielddaráđđehussii ja ain 
váldostivrii ahte  
1) Juoiggastit! -fidnui juolluduvvo lassemearreruhta jahkái 2022 
 
Sisaboađut oktiibuot 24 478 € 
Manut oktiibuot 31 739 € 
Netto     8000 € 
 
2) Juoiggastit! -fidnui rahppo goasttádusbáiki jahkái 2022 
 
3) Juoiggastit! -fidnui ohccojuvvo joatkkaáigi 31.12.2022 rádjai 
 
4) Juoiggastit! -fitnu bušehttii ohccojuvvo nuppástus siidomateriála 
mielde. 

Čuvgehuslávdegoddi § 72 24.05.2022 
Gielddaráđđehus § 131 08.06.2022 
 

Beavdegirjji dárkkisteaddjit: 
 

 
Mearrádus: 
 
Evttohus dohkkehuvvui. 

  
 
Gr 08.06.2022 § 131 
  

Bargu buhtadusa haga 8000 € lea feailla rehkenaston fárrui fidnu 
ollislaš goluide. Lassemearreruhtaevttohus lea divvojuvvon vástidit 
oktan duhtosiiguin fidnu duođalaš goluid ovttas čuvgehushoavda-
rektor Virpi Veskoniemiin. 
 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai Juoiggastit-fidnu divvojuvvon 
lassemearreruhtaevttohusa jahkái 2022 ná: 
 
Boađut oktiibuot 24 478 € 
Manut oktiibuot 23 739 € 
netto           0 €  
 
Mearrádus: 
 
Evttohus dohkkehuvvui. 

  
 
Juohkin Váldostivra 

Čuvgehuslávdegoddi § 69 24.05.2022 
Gielddaráđđehus § 132 08.06.2022 
 

Beavdegirjji dárkkisteaddjit: 
 

Olgoálšasále Ohcejoga girkosiidii 
 
41/12.04.02/2022 
 
Čuvglg 24.05.2022 § 69  
 Ohcejoga gieldda asttuáiggedoaibma ja eallinfápmodoaibma leat 

mielde Pohjoisimman Lapin Leader -nuoraidprošeavttas man 
ulbmilin lea buoridit nuoraid loaktima. Gielddas ordnejuvvui nuoraide 
vejolašvuohta jienastit miela miel idea, mii ovddiduvvo prošeavtta 
vehkiin. Jienastusa vuittii Olgoálšasále Ohcejoga girkosiidii. 
Ohcejoga gieldda asttuáiggedoaibma ja eallinfápmodoaibma leat 
konsulteren teknihkalaš doaimma olgoálšasále báikki válljemis ja 
evttohit ovttas ahte olgoálšasále boađášii Áilegasdálu ja 
musihkkadálu gaskii, gáhttu vuollái. Olgoálšasále oktavuhtii leat 
plánemin maiddái beaŋkkaid ja infotávvaliid, mat duvdet asttuáigge 
doaimmaid. Dárkilut doaibmaplána hápmašuvvá geasi 2022 áigge. 

 Árvaluvvon bušeahtta prošektii lea 36 363,64 €, mas Leader máksá 
21 272,72 €.  

 Gieldda iežasoassi lea 2 363,64 €.  
 Priváhta sponsorruhta gokčá 6 363,64 €. 
 Eaktodáhtolašbargu gokčá 6 363,64 €. Eaktodáhtolaš barggu árvu 

lea 15 €/h, ja 45 €/h mášenbargu.  
  
 Sisaboađut 34 000 € 
 Manut  36 363,64 € 
 Netto  - 2 363,64 € 
  

Ášši válmmaštalaiga prošeaktakoordináhtor Siiri Uino ja vd. 
asttuáiggečálli Janne Mustonen 
 
Evttohus: 
 
Čuvgehuslávdegoddi mearrida ja evttoha ain gielddaráđđehussii, 
ahte 
1) prošektii juolluduvvo gáibiduvvon iežasoassi 2 363,64 € 
2) ahte prošektii dahkko iežas goasttádusbáiki nuoraiddoaimma 
prošeavttaid vuollái. 
 
 
Mearrádus: 
 
Evttohus dohkkehuvvui. 

  
 
Gr 08.06.2022 § 132 
  

Eaktodáhtolašbargu 6363,64 € lea feailla rehkenaston prošeavtta 
fidnu ollislaš goluide. Lassemearreruhtaevttohus lea divvojuvvon 

Čuvgehuslávdegoddi § 69 24.05.2022 
Gielddaráđđehus § 132 08.06.2022 
 

Beavdegirjji dárkkisteaddjit: 
 

vástidit oktan duhtosiiguin fidnu duođalaš goluid ovttas 
čuvgehushoavda-rektor Virpi Veskoniemiin.  
Gažaldagas lea investerenprojeakta. 
 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai Olgoálšasále Ohcejoga girkosiidii 
investerenprošeavtta divvojuvvon lassemearreruhtaevttohusa jahkái 
2022 ná: 
 
Boađut oktiibuot 27 636,36 € 
Golut oktiibuot 30 000,00 € 
Netto    2 363,64 €  
 

 Mearrádus: 
 
 Evttohus dohkkehuvvui. 
 
 
Juohkin Váldostivra 

Gielddaráđđehus § 133 08.06.2022 
 

Beavdegirjji dárkkisteaddjit: 
 

Lassemearreruhta Gáregasnjárgga bálvalusdálu geainnu ráhkadeapmái 
 
Gr 08.06.2022 § 133  

Ohcejoga gielda lea vuovdán Gáregasnjárgga čoahkkebáikkis 
mearreviidodaga rnr: 890-403-140-5. 
 
Áigumuššan viidodahkii lea  hukset bálvalusdálu visttiid. 
 
Ohcejoga gielda lea ovdasoahpamušastis 20.12.2021 čatnasan 
goasttidit geainnu vuvdojuvvon mearreviidodaga čađa Destia 
sáttohállii. Geaidnolosádus boahtá guoskat gv. giddodaga. 
 
Áigumuša ollašuvvan lea easka dál dán giđa boahtán vejolažžan, go 
ollašuvvama eaktun leamašan Ássama ruhtadan- ja 
ovddidanguovddáš, ARA ruhtadeapmi lea gárvvásmuvvan. 
 
Ožžojuvvon bargodiŋgoma/fálaldaga mielde geainnu goasttádus lea 
30 000 euro ja geaidnu ráhkaduvvo dán jagi (2022) geassit. 
 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai lassemearreruđa 30 000 euro jagi 2022 
investerenprográmmii Gáregasnjárgga bálvalusdálu geainnu 
ráhkadeami várás. 
 
Mearrádus: 
 
Evttohus dohkkehuvvui. 

  
 
Juohkin Váldostivra 

Gielddaráđđehus § 134 08.06.2022 
 

Beavdegirjji dárkkisteaddjit: 
 

 

Oasseáigásaš lohkanvirgelobi ohcamuš 
 
Gr 08.06.2022 § 134  

Čuvgehushoavda -rektor Virpi Veskoniemi ohcá oasseáigásaš 
lohkanvirgelobi 10.8.2022-31.5.2023 áigái nu, ahte lohkanvirgelohpi 
lea 40% ja bargoáigi 60%. Bargguid ordnemis lohkanvirgelobi áigge 
ságastallojuvvo čoahkkimis. Ohcamuš lea ollislaččat oaidnimis 
čoahkkimis. 
 
Evttohus: 
 
Gielddaráđđehus dohkkeha čuvgehushoavda-rektor Virpi 
Veskoniemi oasseáigásaš lohkanvirgelobi áigodahkii 10.8.2022-
31.5.2023. 
 
Mearrádus: 
 
Evttohus dohkkehuvvui. 

  
 
Juohkin Lohkanvirgelobi ohcci  

Gielddaráđđehus § 135 08.06.2022 
 

Beavdegirjji dárkkisteaddjit: 
 

Gieldda ovddastus jagi 2022 gohččumiin 
 
92/00.04.00/2017 
 
Gr 08.06.2022 § 135  

Jágárbrigáda Lappi guovlludoaimmahat bivdá gieldda nammadit 
ovddasteaddji ja várreovddasteaddji geahčahuslávdegoddái sihke 
geahčahusdoaktára geahčahusdoaimmahussii. 
Geahččahusdilálašvuohta lea Ohcejogas 16.8.2022 dmu 12.00 
rájes.  
 
Evttohus: 
 
Gielddaráđđehus nammada gieldda ovddasteaddjin 
geahčahuslávdegoddái vuođđodorvohoavdda Nanna Miettunen 
sihke geahčahusdoaktárin vástideaddji doaktára. Lassin 
gielddaráđđehus nammada Päivi Kontio várreovddasteaddjin 
geahčahuslávdegoddái. 
 
Gielddaráđđehus nammada olbmo doallat gieldda 
dearvvahansáhkavuoru geahčahusvuložiidda. 
 

 Mearrádus: 
 

Anni Ahlakorpi evttohii, ahte gielddaráđđehusa ságádoalli 
nammaduvvo doallat dearvvahanságá geahčahusvuložiidda. Anni 
Ahlakorpi evttohus dohkkehuvvui ovttamielalaččat. 
 
Evttohus dohkkehuvvui. 

  
 
Juohkin Jágárbrigáda  
 Nammaduvvon olbmot  

Beavdegirjji dárkkisteaddjit: 
 

Nuppástusohcangildosat 

Gildosiid 
vuođđu 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 112, 113, 114, 115, 117, 118, 120, 121, 122, 123, 124, 126, 127, 128, 130, 131, 132, 133 
  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de  
čuovvovaš mearrádusaide ii oaččo ohcat nuppástusa váidimiin: 

 Paragráfat 
 116, 119, 125, 129, 134, 135 
  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 
  
  

Vuigengáibádusrávvagat 

Vuigen-
gáibádus-
virge-
oapmahaš 
ja -áigi 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Virgeoapmahaš, geasa vuigengáibádus dahkkojuvvo, čujuhus ja poastačujuhus: 

 Ohcejoga gielddaráđđehus 
PL 41 
99981 Ohcejohka 
 

 Paragráfat 
 116, 119, 125, 129, 134, 135 
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidninláhkai almmolaš 
diehtofierbmái. 

Vuigen- 
gáibádusa  
sisdoallu 

Vuigengáibádusas galgá boahtit ovdan gáibádus oktan vuđđosiiguin ja dan galgá dahkki čállit 
vuollái. 

Váiddačujuhus 

Váiddavir-
geoapma-
haš ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan  
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu  
ohcat nuppástusa gieldaváidagiiguin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusas dieđu oažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

Laktojuvvo beavdegirjái 

Beavdegirjji dárkkisteaddjit: 
 

 

Váiddagirji Váiddagirjjis galgá almmuhit  
 - váidi nama, poastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - man ráje mearrádusas váidojuvvo ja nuppástus, mii dasa gáibiduvvo dahkat 
 - nuppástusgáibádusa ákkaid 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašit maiddái ráhkadeaddji ássangieldda, 
poastačujuhusa ja telefonnummira. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin  
duođaštuvvon kopiijan sihke duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid  
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimus beaivi lea bassebeaivi, iehčanasvuođabeaivi, válborbeaivi, juovla- dahje 

jonssotruohtta dahje árgalávvardat, de váiddaáššegirjjiid oažžu doaimmahit váiddavirgeoapmahažžii 

vuosttas beaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit nu áiggil, ahte dat gerget boahtit ovdal go 

váidináigi nohká. 
  
 Váiddaáššegirjjiid sáhttá doaimmahit maid: namma, čujuhus, poastačujuhus      Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus            Paragráfat 

Lasse-
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 


